ABSTRAK

Saham wakaf adalah satu konsep berwakaf yang telah diwujudkan dan dilaksanakan
bagi memudahkan umat Islam melaksanakan ibadah wakaf. Di Malaysia, saham
wakaf berlaku apabila pewakaf mewakafkan wang tunai kepada Majlis Agama Islam
Negeri (MAIN) atau badan-badan yang bertauliah yang bertindak sebagai pemegang
amanah. Wang ini akan dikumpulkan di dalam Tabung Dana Wakaf untuk
ditukarkan kepada harta kekal berdasarkan konsep istibdal. Hasil daripada harta
wakaf tersebut kemudiannya akan digunakan untuk tujuan kebajikan ummah dan
meningkatkan syiar Islam. Sebagai sebuah agensi agama Islam, MAIN
bertanggungjawab ke atas segala urusan berkaitan hal ehwal Islam di bawah bidang
kuasanya dan memastikan panduan serta ketetapan yang telah digariskan dalam
Islam dapat direalisasikan, termasuklah dalam pelaksanaan saham wakaf. Kajian ini
bermatlamat menganalisis pelaksanaan saham wakaf di Majlis Agama Islam
Selangor (MAIS) menurut perspektif pengurusan Islam. Kajian ini meneliti sejauh
mana elemen-elemen pengurusan Islam iaitu sumber, falsafah, fungsi, prinsip dan
matlamat pengurusan Islam diaplikasikan dalam pelaksanaan saham wakaf.
Seterusnya kajian ini turut mengkaji masalah dan cabaran berkaitan pelaksanaan
saham wakaf di MAIS. Bagi mencapai matlamat tersebut, kajian ini menggunakan
metode pengumpulan data daripada dua sumber utama, iaitu sumber primer dan
sumber sekunder. Data primer diperolehi menerusi temubual dengan pihak-pihak
yang bertanggungjawab di MAIS berhubung saham wakaf. Manakala data sekunder
diperolehi menerusi rujukan jurnal, kertas-kertas kajian, laporan tahunan, Kkertas-
kertas persidangan dan seminar, buku-buku serta laman web yang berkaitan dengan
saham wakaf dan pengurusan Islam. Hasil kajian mendapati pelaksanaan saham
wakaf sebahagian besarnya telah menepati elemen-elemen pengurusan Islam itu
sendiri. Walau bagaimanapun, masih terdapat elemen-elemen tertentu seperti
perancangan, sumber manusia, pemantauan, komunikasi dan infrastruktur yang
masih perlu diberi perhatian dan ditambah baik oleh MAIS agar pelaksanaan saham
wakaf ini benar-benar dapat mencapai matlamat pengurusan Islam secara
menyeluruh. Dalam masa yang sama, masalah dan cabaran yang dihadapi turut perlu
diberi perhatian oleh MAIS bagi menambahbaik pengurusan saham wakaf ini.
Dengan demikian, pelaksanaan saham wakaf dapat diperkemaskan untuk diteladani
oleh MAIN di negeri-negeri lain dan sekaligus meningkatkan kepercayaan umat
Islam untuk menyertai saham wakaf ini.



ABSTRACT

Wakaf trust is a concept of wakaf practice which has been implemented in order to
enable the Muslim to perform the wakaf as a part of worship. In Malaysia, the wakaf
trust occurs whenever the trustee declares his or her money to be contributed to
Majlis Agama Islam Negeri (MAIN) or to any other authorized trusted body or
agency. This cash will be collected into Wakaf Fund to be transformed into a fixed
assets based on istibdal concept. The profits from the assets later will be used for
welfares and to uphold the spread of Islamic Dakwah. As an agency of the Islamic
religion, MAIN responsible for all matters related to Islamic affairs under its
jurisdiction and ensure that the guidelines and stipulations outlined in Islam can be
realized. Jurisdiction included and connection with the implementation of the wakaf
trust. This research aims to analyze wakaf trust implementation by MAIS in
accordance to the Islamic management perspective. This research examines elements
of Islamic management such as sources, philosophy, functions, principles and goals
are applied in wakaf trust by MAIS. Furthermore the research identify the problems
and challenges in relation to wakaf trust implementation by MAIS. In order to
achieve this objective this research gather the data from its primary and secondary
sources. Primary data are based on interviews from the MAIS stakeholders,
meanwhile secondary data is gathered from journals, research papers, annual report,
conference papers, seminars, books and websites pertaining to wakaf trust and
Islamic management. The research findings of the wakaf implementation mainly
have fulfilled the Islamic management itself. However there are elements such as
planning, human resources monitoring, communication and infrastructure that still
need to be improved by MAIS in order to achieve its comprehensive goals.
Meanwhile problems and challenges should be scrutinized to strengthen the wakaf
management itself. As a result, the wakaf trust implementation can be organized by
other MAIN in other states and simultaneously these will improve the Muslim
ummah confidence in order for them to participate in this wakaf trust.

Segala puji dan setinggi-tinggi kesyukuran kepada Allah s.w.t.. Selawat dan salam
buat junjungan besar Nabi Muhammad s.a.w., kepada keluarga dan para sahabat
baginda. Alhamdulillah, berkat rahmat dan kebesaran Allah s.w.t. serta sokongan
dari semua pihak, maka saya telah berjaya menyiapkan disertasi yang bertajuk
“Kajian Pelaksanaan Saham Wakaf Di Majlis Agama Islam Selangor Menurut
Perspektif Pengurusan Islam”.

Setinggi-tinggi penghargaan dan ucapan terima kasih saya ucapkan buat mereka
yang telah banyak membantu dan membimbing saya sepanjang disertasi ini
disiapkan. Ucapan terima kasih juga dikhususkan kepada Dr. Nor ‘Azzah bt. Kamri
selaku penyelia kajian dan umumnya kepada pensyarah-pensyarah di Jabatan
Syariah dan Pengurusan, Akademi Pengajian Islam, UM di atas ilmu dan tunjuk ajar
yang telah dicurahkan. Hanya Allah s.w.t. yang berhak membalas jasa yang mulia
ini.

Jutaan terima kasih dan penghargaan juga ditujukan buat insan-insan tersayang ;
bonda yang telah kembali ke rahmatullah dalam tempoh kajian ini disiapkan al-
Marhumah Rokiah bt. Haji Ismail, isteri tercinta Radhiah bt. Bachik, anak-anak
dikasihi Muhammad Irfan, Muhammad Irsyad, Nur Irdina, Muhammad Imran,
Muhammad Igabal dan Nur Iffah Hazwani serta kepada abang-abang dan kakak-
kakak atas segala tunjuk ajar, sokongan, bimbingan, dorongan, pengorbanan dan
curahan kasih sayang yang tidak pernah luntur dan berbelah bagi. Semoga segala-
galanya akan terus membuahkan mawaddah dan rahmah dalam mengharungi
kehidupan di muka bumi Allah s.w.t. ini.

Penghargaan khas juga ditujukan kepada pegawai-pegawai di Majlis Agama Islam
Selangor serta Perbadanan Wakaf Selangor yang telah banyak membantu, berkongsi
pandangan dan memudahkan segala urusan berkaitan penulisan serta pengumpulan
maklumat kajian ini. Semoga urusan kalian juga dipermudahkan oleh Allah s.w.t. di
dunia dan akhirat.

Terima kasih buat teman-teman seperjuangan yang banyak membantu dan memberi
sokongan serta dorongan dalam susah dan senang. Semoga Allah memberi ganjaran
yang setimpal di atas segala kebaikan ini.

Sebagai pengkaji, besar harapan agar disertasi ini dapat memberi sumbangan dan
manfaat kepada penyelidikan dalam memartabatkan kebajikan umat Islam umumnya
di Malaysia ini. Semoga niat dan usaha yang murni ini dapat manfaat yang berguna
seterusnya mendapat keberkatan dan keredaan Allah s.w.t.. Sekian, terima kasih.

